სსიპ − სოციალური მომსახურების სააგენტოში განხორციელდა რეორგანიზაცია, მისი ფუნქციები და უფლებამოსილებები მეურვეობისა და მზრუნველობის და საერთაშორისო შვილად აყვანის მიმართულებებით გადაეცა სსიპ − სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტოს (შემდგომში - სახელმწიფო ზრუნვის სააგენტო). სახელმწიფო ზრუნვის სააგენტო სსიპ − სოციალური მომსახურების სააგენტოს უფლებამონაცვლედ მხოლოდ ჩაითვალა მეურვეობისა და მზრუნველობის და საერთაშორისო შვილად აყვანის მიმართულებებით და არ ჩაითვალა თანამშრომელთა უკონკურსოდ გადაყვანის ნაწილში. ამასთან, სახელმწიფო ზრუნვის სააგენტოს კანონით მიენიჭა უფლება საჭიროების შემთხვევაში უკონკურსოდ გადაეყვანა შესაბამის თანამდებობებზე სოციალური მომსახურების სააგენტოდან შტატით დასაქმებულ თანამშრომლები და შტატგარეშე თანამშრომლები. შესაბამისად, სახელმწიფო ზრუნვის სააგენტოში სოციალური მომსახურების სააგენტოს შესაბამის თანამშრომელთა უკონკურსოდ გადაყვანა მოხდა სამინისტროს საჯარო სამართლის იურიდიულ პირებში რეორგანიზაციის პროცესის  კოორდინაციის მიზნით  შექმნილი სარეორგანიზაციო კომისიის ოქმის, რეკომენდაციებისა და მათი საჭიროების გათვალისწინებით.
თავის მხრივ, სოციალური მომსახურების სააგენტოს აღარ აქვს ფუნქცია მეურვეობისა და მზრუნველობის და საერთაშორისო შვილად აყვანის მიმართულებებით. რაც შეეხება გათვისუფლებულებს, სახელმწიფო ზრუნვის სააგენტოს მიერ არ მოხდა იმ პირთა დანიშვნა, რომლებიც სოციალურ მომსახურების სააგენტოს მიერ სამსახურიდან გათავისუფლდნენ საქართველოს შრომის კოდექსის 37–ე მუხლის პირველი პუნქტის "ა" ქვეპუნქტის საფუძველზე და მათზე გაიცა  კომპენსაცია. 
სოციალური მუშაკების ნაწილმა გათვისუფლების შესახებ ბრძანება გაასაჩივრა სასამართლოში და ამ ეტაპზე გვაქვს 16 შრომითი დავა. 

